ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման

1.Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության վարչապետի 2022 թվականի օգոստոսի 28-ի թիվ 965-Ա որոշման համաձայն Արդարադատության նախարարության հաստիքային միավորների թիվը սահմանվել է 311՝ նախկին  295-ի փոխարեն, քրեակատարողական ծառայության հաստիքային միավորների թիվը սահմանվել է 2041՝ նախկին 2056-ի փոխարեն։ 
[bookmark: _GoBack]Քրեական դատավարության նոր օրենսգրքի՝ 2022 թվականի հուլիսի 1-ից ուժի մեջ մտնելու կապակցությամբ Արդարադատության նախարարության քրեակատարողական հիմնարկների որոշ հաստիքներ՝ թվով 15, կրճատվել են: 
Միևնույն ժամանակ, քաղաքացիական կացության ակտերի գրանցման ոլորտի բարեփոխումների բնականոն իրագործումը և մասնավորապես՝ «մեկ պատուհան» սկզբունքի իրագործման համար  Արդարադատության նախարարության հաստիքային միավորների թիվն ավելացել է 16-ով։ 
Ներկայացվող նախագծով ապահովվում է հաստիքային միավորների թվաքանակի փոփոխությամբ պայմանավորված վերաբաշխման միջոցով անհրաժեշտ գումարների նախատեսումը։։

2. Առաջարկվող կարգավորման բնույթը.
Նախագծով առաջարկվում է քերակատարողական ծառայության  հաստիքների կրճատման արդյունքում տնտեսված գումարները վերաբաշխման միջոցով ուղղել ՀՀ արդարադատության նախարարության ավելացվող հաստիքներով պայմանավորված գումարների հատկացմանը։ Մասնավորապես, առաջարկվում է 1120 ծրագրի «11001․ Քրեակատարողական ծառայություններ» միջոցառման գումարները նվազեցնել 17,264․6 հազ․ դրամով, համապատասխանաբար ավելացնելով 1057 ծրագրի «11001․ Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» միջոցառումը։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։

3.Ակնկալվող արդյունքը
Նախագծի ընդունմամբ ՀՀ արդարադատության նախարարությունում ավելացվող հաստիքների համար կապահովվի աշխատավարձի վարձատրության գծով ծախսերի իրականացումը:

4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծն կապված չէ Հայաստանի Հանրապետության կառավարության 2021-2026թթ. Ծրագրի, ռազմավարական փաստաթղթերի հետ։ Ապահովում է ՀՀ վարչապետի 2022 թվականի օգոստոսի 28-ի թիվ 965-Ա որոշմամբ սահմանված հաստիքային միավորների վարձատրությունը։
